
CAIB. X X . 
"MA 'S MATH LEAT DO MHOLADH, FAIGII BAS ! 

MA 'S MATH LEAT DO CHAINEADH, POS." 

j p S S p J ^ H A 'N seanfhaoal so a' dearbhadh gu 
S U B soilleir dhuinn gu 'n robh o iriai' 

chleachdadh aims an t-seann aimsir a 
sggsJaEal bhith comharrachadh am macli gach 
cron a bhiodh ann an daoine an am dhaibli a 
bhitb dol a phosadh. Ged a tlia 'n cleachdadh so 
sean agus fad o bbith ccait, tha e fhathast cho 
cumanta am measg dhaoine 's a bha e riamh. 

A n uair a phos Tearlach ruadh agus nighean a' 
mhaoir, fhuair iad an cuid fhein dhe 'n dimoladb 
a bbiodh an leithidean a' faotainn. Ma bha dad 
cearr ri radh ris na daoine o'n d' thainig iad 
taobh air thaobb, bha e air aithris gu follaiseaoh 
o cheann gu ceann dhe 'n duthaich. Ged nach 
robh m&ran e61ais aig daoine mu dheidhinn an 
teaghlaich o'n d' thainig am maor agus a bhean, 
bha gu leor ri radh mu 'ndeidhinn fhein. Fhuar-
adh am mach mu dheidhinn a h-uile car a bha e 
cur dheth mu 'n d' thainig e do 'n duthaich. Agus 
mar a dh' fhaodar a thuigsinn, bha gach naigh-
eachd a bh' air a h-aithris m' a dheidhinn moran 
na bu mhiosa na ruigeadh i leas. An uair a 
bhios daoine ag innseadh naigheachdan, cuiridh 
gach aon a char fhein annta, agus, mar is trice, 
cha 'n e an car ceart a chuireas iad annta. Ach 
ged a bha na naigheachdan a bha am marsanta-
paca ag innseadh mu dheidhinn a' mhaoir olc ann 
an sealladh an t-sluaigh, cha robh iad a leith 
cho olc'nan sealladh 'sa bha na chual' iad mu thim-
chioll mar a bha e fhein agus a theaghlach a' curnail 
aca nan aodaichean a chuir bean an TJachdarain 
dhachaidh thun nan daoino bochda. Ged a bha 'n 
gnothach maslach easonarach so air a chumail an 
cleith car uine, thainig" e gu follais aig am na 
bainnse. Ach ged a bha na h-uile 'bruidhinn air, 
bha eagal orra gu 'n cluinneadh am maor agus a 
chairdean gu 'n robh iad ag radh facal m' a 
dheidhinn. Cha robh fhios aca nach fheuchadh e 
fhein agus am baillidh ri dioghaltas a dheanamh 
orra. 

Cha b' ann mu dheidhinn Thearlaich bu lugha 
bha 'n sluagh a' deanamh de bhruidhinn. Spaid-
e i l ' s mar a bha o le 'bhuthaidh mh6ir, cha robh 
de shuim aige dhe 'athair na chuir deise dhe 'n 
aodach air leis an rachadh e thun na bainnse; 
agus chuir so ioghnadh air gu leor. Ged a bha 
'athair car diuid gu nadarra, bu duine modhail, 
cuin a bh' ann do 'm b' aithne e fhein a ghiulan 
iomchuidh gu leor aig b i rd sain bith. 

Beag air bheag sguir an sluagh dhe 'n bhruidh­
inn 's dhe 'n mhonobar a bha 'nam measg agus 
bha duil aig daoine gu 'n rachadh cuisean bas, 
agus nach biodh guth gu brath tuilleadh orra. 
Agus na 'n robh teaghlach a' mhaoir iad fhein air 
a bhith glic, faicleach 'na dheigh sid, bha gnoth-
aichean air a bhith na b' fhearr na bha iad air a' 
cheann mu dheireadh. 

Fhad 'sa bha eagal air a' mhaor agus air a 
theaghlach gu 'n cluinneadh an t-TJachdaran agus 
a bhean na naigheachdan a bha air an aithris mu 
'n deidhinn, bha iad anabarrach ciuin, caoimhneil, 
beulach, brosgalach ris gach duine. Ach an 
ceann bliadhna no dha, an uair a shaoil iad gu 'n 
deachaidh a h-uile aobhar bruidhne a bha aig an 
t-sluagh gu builoach air dichuimhn, thoisich iad 
ri fas cho neo-ar-thaingeil, agus cho m6r asda 
fhein 'a a bha iad riamh. O nach robh am baill­
idh a' tighinn do 'n duthaich ach uair ' s a' 
bhliadhna 'thogail a' mhail, bha riaghladh ua 
lr-oighreachd ann an tomhas mor ann an lamlian 
a' mhaoir. -Agus an uair a thigeadh am baillidh 
do 'n duthaich, bhiodh aige ri iomadh cuis a reit-
eachadb, agus ri iomadh atharrachadh a dhean­
amh m u ' m falbhadh e. Mar a bha nadarra gu 
leor, chuireadh am baillidh a chomhairle ris a' 
mhaor, o'n a b' ann aige a b' fhearr a bha fios air 
suidheachadh na duthchadh, agus air na h-aobh-
air air son am biodh o feumail atharrachadh a 
dheanamh air suidheachadh cuid dhe 'ri tuath. 
Agus ciod sam bith comhairle a bheireadh am 
maor air a' bhaillidh, ghabhadh am baillidh gu 
toileach uaith' i. Cha robh facal Gailig aig a' 
bhaillidh, agus an uair a bhiodh eadar-theangach-
adli ri dheanamh, b' e am maor an t-eadar-thean-
gair. Ged a bha fear is fear ann a thuigeadh Beur-
la gle mha t lvagus a bheireadh an airo nach robh 
an t-eadar-theangachadh a bha am maor a' dean­
amh ceart no cothromach, cha bu dana leotha am 
beoil fhosgladh ris a' mhaor no ris «. bhaillidh. 
An uair a dh' aithnicheadh am maor 's am baill­
idh nach robh an sluagh gle riaraichte leis na 
nithean a bhiodh iad a' deanamb, theireadh iad 
nach robh iad ach a' deanamh mar a bha 'n 
t-Uachdaran ag iarraidh orra. Ach cha robh iacl 
ag innseadh na firinn. Bha 'n t-Uachdaran a' 
fagail riagladh na duthchadh ann an lamhan a' 
bhaillidh agus a' mhaoir. Bha e 'n duil g u ' m bu 
daoine iad a dheanadh ceartas eadar duine agus 
duine, agus a bheireadh misneach do gach duine 
bochd, lapach a bhiodh air thuar tuiteam bhar a 
chas le mi-fhortan agus le trioblaidean an t-saogh-
ail. Mar is minic a rinn iomadh fear dhe 'sheor-
sa, rinn e gnothach cearbach an uair a dh' earb e 
riaghladh na h-oighreachd gu buileach ri luchd-
dreuchd. 

Ged a bha am maor a leigeadh air nach robh e 
cur suim sam bith anns na bha daoino ag radh m' 
a dheidhinn, bha e aig a' cheart am a' dealbh 
innleachdan cuilbheairteach leis an rachadh aige 
air dioghaltas a dheanamh air gach aon air am 
faigheadh e cothrom. B' e, "dioghlaidh coireach 
no neo-choireach," a' phuing a b' airde a bh' anns 
a' chreud aige 'san am ud. Cha robh o fhein 
falamh dhe 'n droch nadar, agus bha na cairdean 
'ga bhrosnachadh gu m6r leis na bha iad a' toirt 
de naigheachdan a dh' ionnsuidh a chluasan. 
Gus a dhroch innleachdan a chur air am bonn cho 
m a t h ' s a ghabhadh deanamh, bha luchd feall-
fholach aige 'mach air feadh na duthchadh. Bha 
fhios aige gu 'm biodh iomadh naigheachd air an 
aithris anns a' mhuillean, anns a' cheardaich, ann 

an taigb a' ghreusaiche, ann an taigh an t-saoir, 
anns a' bhuthaidh aig Tearlach ruadh, agus anns 
gach aite anns am bu ghnath le muinntir nam 
bailtean a bhith 'cruinneachadh an am dhaibh a 
bhith ri nabachd; agus cha robh facal a theirt-
eadh inu dheidhinn fhein's m' a chairdean nach 
innseadh an luchd feall-fholach dha. Mar so 
fhuair e lan fhios c6 iad a bha air a thaobh agus 
c6 iad nach robh. Bha m6ran ann nach abradh 
aon fhacal air a thaobh no 'na aghaidh; oir bha 
de ghliocas annta na chumadh am be6il duinte an 
uair a chluinneadh iad feadhainn eile 'labhairt le 
suarachas mu'n do! am mach a bh' aige. Bha fhios 
aca so gu 'n tigeadh an t-olc gu follais luath no 
mall, agus gu 'n robh neach ann a bha do ghnath 
a' toirt fa near gach ni diomhair a bha 'dol air 
aghart am measg dhaoine air an talamh. 

{Ri leantuinn.) 

Tamhaisg. 

LE IAIN MAC PIIAIDE1N, AN GLASACIIO. 

CIOD iad ? no co as tha tamhaisg 1 Tha na 
ceisdean so ni 'a fhasa am farraid na tha e 

am freagairt. Ach co-dhiu, tha na tamhaisg 
daonnan maille ruinn. Cha 'n 'eil sluagh fo 'a 
ghrein, air am bheil iomradh no eolas sam bith 
againn, nach 'eil a creidsinn agus a geileachdainn 
ann an tomhas mor do 'n neo-f haicsinneach ; agus 
ged a dh' fheumar aideachadh gur a h-iomadh ni 
a chuir eagal air iomadh neach, agus a shaoil iad 
a bhith mi-nadurra, a ghabhas mineachadh a,gus 
tuigsinn, agus 'n uair a chuigear iad chitear g u ' m 
bheil iad nadurra gu leoir. 

Bidh ua Goill a tilgeadh air na Gaidheil g u ' m 
bheil iadsan tuilleadh 'sa choir gisreagach, ach 
tha na Goill iad fein a chearta cho gisreagach ris 
na Gaidheil, rnur a bheil ni 's miosa. Co dhiu, 
cha chuala mise riamh o Ghaidheal naigheachd 
cho fiadhaich ri naigheachd a chuala mi uair is 
uair o h-aon no dha de mhuinntir Dhumfris. 
Tha naigheachd acasan a tha 'g radh, an uair a 
shiubhail an duine fuilteach sin, Grearson an Lag 
{Grearson of Lag), air an cuala gach neach do 'n 
aithne eachdraidh nan Cunnandach {G ov/aanters) 
iomradh. An uair a dh' fhag an anail isn duine 
sin, dh' fheumadh e a bhi air a thiodislacadh 
coltach ri daoin' eile. Ach 'n uair a chuir iad a 
ebiste-mhairbh, anns an robh a cborp, air a 
charbad a bha gus a thoirt do 'n chla Ih, cho 
luath 'sa cheangail iad an t-each anns a charabad, 
thuit a bhruid fuar, marbh. Dh' fheuch iad each 
'us each eile, gus am fac iad nach robh siud a dol 
a dheanadh math sam bith, a chionn bha gach 
each a tuiteam marbh cho l u a t h ' s a rachadh e 'n 
greim anns a charabad. 

Ach thachair gu 'n robh duine tapaidh anns a' 
bhaile aig an am, aig an robh da oigeach (each 
6g), agus thuirt an duine so gu 'n tugadh esan an 
corp do 'n cbladh, ged a robh e cho lan de na 
deamhain 's a tha mhucag* do 'n fhras. Chuir e 
na h-oigeich an greim anns a charbad, 's dh' 
fhalbh an torradh ; ach thainig eun mor dubh ni 
bu mhotha na fitheach, agus shuidh e air a 

ehiste-mhairbh, agus cha d' fhag e sud gus an d' 
rainig iad cachladh a chlaidh, agus an sin chaidh 
an t-eun as an t-sealladh ; agus thuit an da, oig-
each fuar marbh air an lar. Aoh co dhiu chaidh 
aig na daoine air a chorp a chuir fo 'n talamh. 
Agus ged a tha ceudan bliadhna o'n a thachair 
sud, bha iomadh neach beo anns an sgireachd ud, 
o chionn deich bliadhna fichead, a chunnaic 
spiriodagan teine a thiginn a mach a uaigh Fir 
na Lag. 

Ach fhuair mi naigheachd eile o mhuinntir 
shiorramacbd Inarair, a tha gle choltach ri cuid 
de na naigheachdan a bha sinn eolach air a bhi 
cluinntinn aig seann Ghaidheil, agus a tha nochd-
adh gu soilleir cho laidir 'sa tha sluagh na h-Alba 
anns a bheachd : 

" Ged a dh' iathar laimh mar laimh, 
Cha d' theid an t-aingidh as o chiont;" 

agus gu 'n leanar aingidheachd nan athraichean 
air a chloinn. Thachair aig an am ud, ann an 
eachdraidh ar dutbcha, an uair a bha na Cunn-
antaich, mar a theirte riutha, air an ruagadh 
feadh monaidhean 'us choilltean na duthcha, 
thachair gu 'n robh fear dhiubh air latha son-
raichte a gabhail an rathaid seachad air tigh 
tuathanaich, agus bha e air fior dhroch caradh. 
Cha do bhlais e biadh fad da latha agus aig an 
am san robh e tighinn faisg air tigh an tuathan-
aich, bha e fo amhrus gu 'n robh na trupairean 
as a. dheigh; ach chaidh e stigh do thigh an 
tuathanaich agus dh' iarr e biadh : cha tugadh 
an tuathanach sud dha ; dh' iarr e deoch bhainne: 
cha tugte sud dha ni bu mho ; dh' iarr e deoch 
dh' an uisge, 's chaidh sud a dhiiiltadh dha 
cuideachd. Ghabh an Cunnantach bochd a mach 
gu fann, acrach mar a bha e, 's dh' fhalbh e air a 
thurus na 'leum. Bha e air a radh g u ' m b'e 'n 
t-eagal, 's nach b'e 'n spiochd, a b' aobhar gu 'n do 
dhiult an tuathanach do 'n allabanach bhochd an 
rud a dh' iarr e, a chionn, bha e, air reir an lagha 
aig an am, cho dona do neach cupa de db' uisge 
fuar a thoirt do aon de na Cunnantaich 'sa 
bhiodh e dha a bhi na Chunnantach e fein. Ach 
biodh sin mar a thogras e. O'n latha ud air na 
dhiult e iarrtus an allabanaich thruaigh, gus an 
latha air an d' fhag e 'n saoghal, dh' fhairlich air 
an tuathanach a phathadh fein a chasg; agus a 
bharrachd air a sin, lean am pathadh nach gabh-
adh casg na shliochd na dheigh, 's tha iad 
aithnichte do shluagh na duthcha gus an latha 'n 
diugh. Bha mi eolach air neach fad moran 
bhliadhnachan, agus chuala mi e 'g innseadh uair 
is uair, gu 'n robh e fein ag obair air spealadh 
feoir aon bhliadhna comhla ri h-aon deth na 
daoine so—sliochd an tuathanaich—agus gu 'n 
robh am pathadh nach gabhadh casg air an neach 
ud ann an tomhas trom. Bha soitheach uisge 
aige air gach ceann de 'n staogh. Cha b' urrainn 
e an da staogh a thoirt a mach gun deoch a 
ghabhail. 

Ach am measg nan tamhasg uile—'s tha atharr­
achadh am measg nan tamhasg mar a tha ann am 
measg chreutairean feolmhor—'s e spiorad an 
duine bhe& tamhasg is miosa, a chionn ged a chi 
thu spiorad a mhairbh, cha 'n 'eil ann ach 
sgaileadh nach dian coire sam bith ort, ach air an 
laimh eile, nan tachradh spiorad a bhe6 ort, dh' 
fhaodadh e do dhroch ghiollachd a thoirt dhuit. 
Chuala mi iomadh uair mnathan a bachdadh agus 
a trod ri cloinn, a chionn a ehlann a bhith a 
guidhe iad fein a bhith ann an aiteigin eile, seach 
an t-aite anns an robh iad. 'S e sin, nan abradh 
balach ann an eisdeachd a mhathair—gu son-
raichte anns an oidhche—" B' fhearr leam gu 'n 

robh mi anns an kit' ud no anns an ait ' ud eile." 
Theireadh a mhathair—" Bi samhach, a shlaoigh-
tire, c'ar son a bhios tu 'g radh leithid s in ; dh' 
fhaoidte gu 'm faic iad do thamhasg anns an kite 
sin anns am bheil thu guidhe a bhith." Ach 
m a ' s nor na sgeoil, chaidh daoine fhaicinn ann 
an ai teach an anns nach robh iad gu 'n guidhe 
fein'a bhith i d i r ; cha b' urrainn iad sin a dhean­
amh, a chionn cha b' aithne dhaibh aig an am na 
h-aiteachan anns am facas an tamhaisg. 

Chaidh duine mor, briagha bhar tir-mor do 
h-aon de na h-eileanan an Iar, agus ghabh e 
fearann ann an sin. Chunnaic gille agus nighean 
6g an duine sin a dol mu 'n cuairt an aite 
bliadhnachan mu 'n do chuir e riamh a chas air 
an eilean. Cha b' ann aig an aon am no anns an 
aon aite a chunnaic an nighean agus an gille an 
duine : ach thogadh a h-aon sam bi bh dhe 'n 
difchis a lamh ann an cuirt an t-siorram, agus 
bheireadh iad a mionnan g u ' m faca iad e ; agus 
cha bu duine e a ghabhte ann an aite duine eile, 
a chionn's ann ainneamh a bha leithid. Bha e 
na choltas sonruichte br iagha: nan tachradh e 
air an t-sraid ort cha b' urrairm thu gun seallt-
ainn as a dheigh 'n uair a rachadh e seachad. 
Bha an nighean na banaraich aig a h-aon de 
dhaoine mora an eilean aig an am, agus bha i 
tighinn a mach a tigh a bhainnc air feasgar 
samhraidh ann an dol fodha na greinc, 's chunn-
aic i 'n duine so a spaidsearachd air beulaobh an 
taighe, agus chaidh e stigh air an dorus mhor. 
Cha dq chuir sud eagal no - ioghnadh sam bith 
oirre, a chionn dh' fhaodadh coigreach a bhi air 
tighinn 'dh' ionnsuidh an taighe 's a bhi air 
aoidheachd aig a maighstir, 's gun fios a bhi 
aice-se air. Ach 'n uair a chaidh i stigh 'sa dh' 
fheoraich i de a co-sheirbheisich de 'n duine 
mor, briagha a bha stigh, chaidh innse dhith 
nach robh coigreach idir a stigh no neach ach 
muinntir an taighe. 

'S ann anns an fheasgar a chunnaic an gille e 
cuideachd, aig fang nan caorach. Bha 'n gille 
tighinn dhachaidh as a mhonadh, agus 'n uair a 
bha e dluthachadh ris an fhang choinnich e duiu' 
nach d' aithnich e, na sheasamh air taobh balla 
an fhaing, agus direach 'n uair a bha e gu bhi 
aige, ann am prioba na sul chaidh an duine as an 
t-sealladh. 'S e 'n doigh anns an robh e na sheas­
amh : bha a dha laimh air mullach a bhalla, agus 
e, mar gum b' eadh, a sealltaiun a stigh anns an 
fhang mar g u ' m biodh e a gabhail beachd air 
treud a bhiodh ann, ach cha robh creutair beo 
san fhang aig an am. Cha do ghabh an gille 
eagal sam bith roimh 'n duiue, mor 's mar a bha 
e, fhad 'sa dh' fhuirich e na shealladh, ach an 
uair a dh' fhag e 'shealladh cho luath agus cho 
miorbhuileach, ghabh an gille 'n t-eagal an s i n ' s 
thug e chasan as cho luath 'sa bha na chomas. 
Ach thuirt e fein, agus an nighean cuideachd, 
cho luath 'sa chunnaic iad an duine anns a 
chollainn, g u ' m b 'e sud an duine. Agus bha an 
nighean deich no dusan bliadhna na banaraich 
a i g e ; a g u s ' s iomadh uair anns an uine sin a 
chunnaic i a spaiclseireachd air beul an taigh 
mhoir, anns a cheart ddigh anns am faca i e 
mu 'n robh e riamh 'san duthaich. 

Ann an aite eile chaidh boirionnach a mach as 
a tigh fein, agus chunnaic i boirionnach eile a 
dh' aithnich i a dol a stigh do thigh a h-aon de 
na coimhearsnaich. Bha am boirionnach a chaidh 
a stigh do 'n tigh a fuireach miltean o'n bhaile 
ud, agus leis gu 'n robh an t-anamoch ann 
smaointich an te a chunnaic a dol a stigh i nach 
fagadh i ' m baile air an oidhch' ud. Ach chuir e 

beagan neonaohais oirre gur h-e sud tigh anns am 
fanadh i, a chionn bha dluth charaid aice anns a' 
bhaile agus a thigh gun a bhi fada as. Ach co 
dhiu, a dh' fheuch an robh sgeul ur aig a bhan-
choigrich, chaidh am boirionnach a chunnaic a 
dol a stigh i a stigh as a deigh, ach an te a shaol 
i a bhi stigh cha robh i a stigh roimhpe, agus bha 
e dearbhte gu leoir nach robh i anns a bhaile ud 
air a bhliadhn' ud. 

Ach, co dhiu, b'e sud an tigh anns na chuir i 
seachad a chuid mu dheireadh deth a saoghal— 
thug i cho math ri deich no dusan bliadhna ann, 
agus ' s ann a shiubhail i—ged bu bheag duil a 
bh' aice fein no aig neach eile, air an fheasgar 
air am facas a tamhasg a dol a stigh ann, g u ' m 
biodh i gu brath a comhnuidh ann. 

A nis, cha robh dad sonraichte ann am beatha 
a bhoirionnaich ud, no ann am beatha an duine 
mhoir a dh' ainmich mi cheana, a shaoileadh 
neach a bhi na aobhar air gu 'm faicte an 
tamhasg-san seach tamhasg neach eile anns an 
sgireachd. Cha robh iad dad ni b' fhearr no ni 
bu mhiosa na 'n coimhearsnaich, agus an fheadh-
ainn a chunnaic na tamhaisg aca, cha chuala mi 
g u ' m fac iad ni riamh, roimhe no na dheigh, a 
chuir aona chuid ioghnadh na eagal orra. 

(Si leantuinn). 

Sgeulachdan Arabi&nach. 

G ^ n e m . 

CAIB. X. 

A III an ath latha thug Haroun Alraschid or-
dugh do Ghiafar fios a chur air feadh gach 

mor-roinn a bha fo 'riaghladh, gu 'n robh e 'toirt 
mathanais do Ghanem. mac Abou Aidhoub. Ach 
cha d ' r inn so feum sam bith, oir chaidh nine 
mhor seachad agus cha chualas guth no iomradh 
air Ganem. Bha Fetnah 'ga deanamh fhein cinn-
teach nach b' urrainn e bhith beo as a h-aonais 
fhein. Dh' fhas i anabarrach neo-fhoiseil 'na 
h-inntinn. Ach o'n is e dochas an rud mu dheir-
eadh a threigeas cridheachan difchis a th' ann an 
gaol air a cheile, ghuidh i air an righ cead a 
thoirt dhi falbh air a thoir. Thug an righ an 
cead so dhi. Thug i leatha sporran anns an robh 
mile bonn oir, agus dh' fhalbh i as an luchaiit a' 
marcachd air aon de mhuileidean an righ air an 
robh acfhuinn ro riomhach. Dh' fhalbh dithis 
sheirbhiseach maille rithe, agus a lamh aig gach 
fear dhiubh air bun an earbaill aig a' mhuileid. 

Chaidh i 0 eaglais gu eaglais, agus i 'toirt deirce 
do na daoine bochda a bha fior dhiadhaidh, ag 
iarraidh orra 'bhith 'g urnuigh gu 'n soirbhich-
eaclh gnothach air an robh sonas dithis an croch-
adh. Chuir i seachad an latha agus am mile 
bonn oir le bhith 'toirt seachad deirce aig na 
h-eaglaisean, agus thill i do 'n luchairt anus an 
fheasgar. 

Air an ath latha, thug i leatha sporran eile anns 
an robh mile bonn oir, agus dh' fhalbh i 'mar­
cachd air muileid mar a bha i an latha roimhe sid, 
agus chaidh i do '11 aite anns am bheil buithean 
nanorcheardan. Stad i aig an dorus gun tighinn 
bhar muin na muileid; chuir i fear dhe na seirbh-
isich a steach far an robh an t-ard mharsanfca a 
dh' iarraidh air tighinn am mach a bhruidhinn 
rithe. Bha 'n t-ard mharsanta ud 'na dhuino 
cho ca ran ta ' s a bha beo, agus bha 0 'toirt seach­
ad an treas cuid dhe 'thighinn-a-staigh gus cuid-
eachadh a dheanamh le coigrich bhochda, co 
dhiubh a thachradh dhaibh a bhith tinn no ann 

an eiginn. Dh' aithnich e air an trusgan a bh' 
air Fefcnah gu'm buineadh i do 'n luchairt, agus 
cha do chum e moille sam bith oirre. 

Chuir i an sporran 'na laimh, agus thuirt i ris, 
"Tha mi air tighinn far am bheil thu o 'n a tha 
thu ainmeil air feadh a' bhaile air son do dhiadh-
achd. Is e mo mhiann gu 'n roinneadh tu an t-or 
so am measg nan coigreach bochda air am bheil 
thu 'deanamh fuasglaidh; oir tha fhios agam gu 'm 
bheil tlachd mor agad ami a bhith 'toirt cuideach-
aidh do choigrich bhochda a bhios ag iarraidh 
cuideachaidh ort. Tha fhios agam gu 'm bheil 
thu 'g an cumail.o bhith ann an eis, agus nach 
'eil rud sam bith a's mo a bheir de thoileachadh 
dhut na cothrom fhaotainn air fuasgladh a thoirt 
do dhaoine bochda truagha." 

" A bhaintighearna," ars' esan, "bheir mise gu 
toilichte umhlachd do 'n aithne a thug sibh dhomh; 
ach ma tha toil agaibh carantas a nochdadh le 
bhur laimh fhein, agus ma 's e bhur toil a dhol a 
steach do m' thaigh-sa, chi sibh ami dithis bhoir-
ionnach aig am bheil feum mor gu 'n gabhadh 
sibh truas dhiubh. Thachair iad rium an de an 
uair a bha iad a' tighinn do 'n bhaile. Bha iad 
ann an suidheachadh muladach, agus an uair a 
dh' aithnich mi air an coltas gu 'n robh iad 
roimhe so ann an suidheachadh ard, ghabh mi am 
barrachd dragha. Troimh na luideagan a bha 
umpa, agus a dh' aindeoin mar a loisg a' ghrian 
an aghaidhean, dh' aithnich mi gu 'm b' uaislean 
iad, agus nach robh mi 'faicinn an leithidean am 
measg nan daoine bochda air am bheil mi 'dean­
amh cobhair. Thug mi do mo thaigh iad, agus chuir 
mi air curam mo mhna iad. Tha ise dhe 'n aon 
bheachd rium fhin dhe 'n taobh. Thug i air na 
searbhantan leapannan a diieanamh deiseil dhaibh 
am feadh ' s a bha i fhein a' nigheadh an aodain, 
agus a' toirt dhaibh aodach glan. Ciia 'n 'eil 
fhios againn fhathast co iad, oir tha toil againn 
leigeadh leotha beagan fois a ghabhail mu 'n cuir 
sinn dragh orra le bhith 'faighneachd cheisdean 
dhiubh." 

Dh' fhairich Fetnah gu 'n robh miann laidir 
aice sealladh fhaotainn dhiubh, ged nach b' urr­
ainn i a radh car son. Thairg am marsanta a 
dhol leatha thun an taighe, ach cha leigeadh i leis 
an dragh so a ghabhail, agus thuirt i ris g u ' m 
foghnadh dha aon de na seirbhisich a chur a 
shealltainn an taighe dhi. 

Thainig i air lar aig an dorus, agus lean i seirbh-
iseach a' mharsanta, a dh' fhalbh roimpe gus fios a 
thoirt d' a bhanamhaighstir. Bha i aig an am 
anns an t-seomar maille ri Alcolomb, agus ri 
'mathair, oir b' iad so na boirionnaich mu 'n robh 
am marsanta a' bruidhinn ri Fetnah. 

An uair a chuala bean a' mharsanta o 'n 
t-seirbhiseach gu'n robh bean uasal as an luchairt 
anns an taigh aice, bha i 'dol am mach as an t-seo­
mar gus a coinneachadh. Ach lean Fetnah cho 
dlutb air sail an t-seirbhisich's nach d' fhuair i 
uine air a dhol am mach as an t-seomar. Agus 
an uair a chaidh Fetnah a steach do 'n t-seomar, 
leig bean a' mharsanta i fhein 'na sineadh air a 
beulaobh, mar chomharradh do 'n righ. 

"Mo bhean mhath," arsa Fetnah, "tha toil agam 
gu 'n leigeadh tu learn bruidhinn ris an dithis 
choigreach a thainig do Bhagdad an raoir." 

" A bhaintighearna," arsa bean a' mharsanta, 
"tha iad 'nan laidhe anns an da leabaidh bhig a 
tha sibh a' faicinn dluth air a cheile." 

Chaidh Fetnah gun dail thun na leapadh anns 
an robh mathair Ghanem 'na laidhe, agus an uair 
a dh' amhairc i gu dluth oirre, thuirt i, "Mo 
bhean mhath, tha mi air tighinn a thairgseadh 

cuideachaidh dhut. Tha tomhas de chumhachd 
agam aims a' bhaile so, agus tbeid agam air bea­
gan cuideachaidh a dheanamh leat fhein agus le 
do chompanach. 

" A bhaintighearna," arsa mathair Ghanem, 
"tha mi 'tuigsinn o 'n tairgse mhath a tha thu 
'toirt dhuirm nach do threig Dia sinn gu buileach 
fhathast, ged a bha sinn a' smaointean gu 'n do 
threig, an deigh a liuthad mi-fhortan a thainig 
'nar rathad." 

An uair a labhair i na briathran so, ghuil i cho 
go i r t ' s nach b' urrainn Fetnah agus bean a' mhar­
santa gun na cleoir a shileadli mar an ceudna. 

An uair a thiormaich Fefcnah na deoir o a suil-
ean, thuirt i ri mathair Ghanem, "Bi cho caoimh-
neil ru inn ' s gu 'n iunis thu dhuinn do naigheachd 
agus gacli cruaidh-fhortan a thainig 'na d' rathad. 
Cha 'n urrainn dufc do naigheachd innseadh do 
shluagh sam bith a tha na ' s deise gus cuideach-
adh is comhfhurtachd a thoirt dhut na sinne." 

"A bhaintighearna," arsa mathair Ghanem, " i s 
e bean uasal do 'n ainin Fetnah, a' bhanoglach a's 
docha le Ceannard nan Creidmheach, is mathair 
aobhair do gach cruaidh fhortan a thainig 'nar 
rathad." 

Chuir na briatb.ran so clisgeadh air Fetnah mar 
gu 'n deanadh beithir a thigeadh as na speuran; 
ach chaidh aice air staid a h-inntinn a chum ail am 
falach, agus mar sin leig i le mathair Ghanem a 
dhol air aghart leis na bh' aice ri radh:—"Is mise 
a' bhantrach aig Abou Aidhoub, marsanta a bh' 
ann an Damascus. Bha mac agam do 'm b' ainm 
Ganem. Thainig e do Bhagdad a mhalairt. Tha 
e air a chur as a leith gu 'n d' thug e air falbh 
Fetnah. Dh' ordaich an righ raiinsachadh a 
dheanamh air ashon anns gach aite gus a chur gu 
bas. Agus o nach d' fhuaras e, sgriobh e litir gu 
righ Dhamascuis, a dh' iarraidh air cead a thoirt 
do 'n t-sluagh gach ni a bh' anns an taigh againn 
a thoirt leotha, agus 'na dheigh sin a h-uile clach 
a bh' anns an taigh a leagadh gu lar. Dh' ord­
aich e mar an ceudna mise agus mo nighean a 
thoirt tri latha an deigh a cheile air feadh sraid-
ean a' bhaile, agus sinn dearg ruisgte, agus an 
deigh sin, ar f uadach am mach a Siria gu brath. 
Ach ged a rinn an righ an droch dhio! so oirnn, 
bhiomaid toilichte gu leor nam biodh mo mhac 
beo, agus g u ' m faicinii e. Nach ann agam fhin 
agus aig a phiuthair a bliiodh an solas nan faic-
eamaid e ! Leigeamaid air dichuimhn gach call a 
thainig oirnn agus a h-uile trioblaid a dh' fhuil-
ing sinn air a shon. Ochan ! tha mi lan chinn-
teach g u ' m bheil e cho neo-chionfcach a thaobh na 
tha 'n righ a' cur as a leith agus a tha mise agus 
a phiuthar." 

"Tha sin fior gu leor," arsa Fetnah, agus i 'cur 
stad oirre, "tha e cho neo-chiontach's a tha sibh-
se. Tha mise ag innseadh dhuibh le firinn g u ' m 
bheil o neo-chiontach. Is mise Fetnah air am 
bheil sibh a' gearain cho mor. Tro aobhar 
nach b' urrainn mise bhacadh, thug mi iomadh 
cruaidh fhorfcan 'n 'ur rathad-se. Dhearbh mi do 
'n righ g u ' m bheil 'Ganem neo ehiontaeh. Thug 
e ordugh fios a chur air feadh gach mor-roinn a 
tha fo 'riaghladh gu 'm bheil e 'toirt mathanais 
do Ghanem mac Abou Aidhoub. Ach cha 'n 'eil 
teagarnh nach dean e uiread de mhath dhuibhse 
's a rinn e de chron dhuibh. C h a ' n ' e i l sibh na 
's fhaide 'n 'ur naimhdean diia. Tha e 'feiteamh 
gus an d' thig Ganem, a chum mise a thoirt dha 
ri m' phosadh mar dhuais air son gach seirbhis 
mhath a rinn e dhomh. Air an aobhar sin faod-
aidh sibh amharc ormsa mar bhur nighean, 
agus ceadaichibh dhomh m' fhacal a thabhairt gu 

'm bi mi caoimhneil, cairdeil ribh fhad 's a bhios 
mi beo." 

A a uair a thuirt i so, chrom i os cionn mathair 
Ghanem, a bha, aig an am, air a lionadh cho mor 
le ioghnadh's nach robh e 'n comas dhi aon fhacal 
a labhairt. 

Bha greim aig Fetnah oirre uine fhada 'na 
gairdeanan. A:i uair a leig i as i, thionndaidh i 
thun na leapadii anns an robh Alcolomb'na laidhe. 
Bha i air eirig-i 'na suidhe anns an leabaidh, agus 
rug i gu tea:;a cruaidh air Fetnah 'na gaird­
eanan. 

An uair a :ioehd Fetnah dhaibh gach comharr-
adh air a gradh agus a caoimhneas dhaibh ris am 
faodadh dui! a bhith aca o bhoirionnach a bha 
gus Ganem a phosadh, thuirt i riutha, "Sguiribb 
le cheile dhe bhur bron. Tha 'n saoibhreas a bh' 
aig Ganem 's a' bhaile so fhathast air faotainn. 
Tha e 'nam sheomar-sa anns an luchairt. Tha fhios 
agam nach tugadh saibhreas an t-saoghail comh­
fhurtachd dhuibh as eugmhais Ghanem. Tha 
fhios agam air so o m' fhaireachdainean fhin. Tha 
daimh fala agus feola a cheart cho laidir ri 
cum::. ': i a ghaoil. Ach c'ar son a chailleamaid 
ar dochas nach fhaic sinn e gu brath? Gheibh sinn 
fhafchast e. Tha 'n sonas a tha mi 'faireachadh o 
'n a thachair sibhse rium a' toirt aobhar dochais 
as ur dhomh. Is docha gur e so an latha mu 
dheireadh dhe bhur triodhlaidean, agus is docha 
g u ' m bheil sonas a's mo na bha agaibh ann an 
Damascus faisge oirbh." 

(Ri leantuinn J. 

FIOR GHAIDHEIL. 

(Oban Times). 
Is m6r an call a thainig air a' Ghaidhealtachd 

o cheann ghoirid. Cha 'n 'eil fada o'n chaochail 
na h-uasail ghrinn ud, an Stiubhartach agus 
Mac-an-T6isich, ministeir agus ball-parlamaid a 
bha 'nan gl6ir d' ar duthaich. 'Nan deighsan 
thriall da fhior Ghaidheal a rinn dhoibh fein cliu 
ard is airidh. B ' iad so Mr Domhnull Mathanach, 
ball do 'n teaghlach chomasach ud d' am buin 
eilein Leoghais. 'Nan lamhansan thuit moran 
beairteis; agus rinn iad an coitcheannas feum gle 
chneasda dhetli. Ach am measg na shiubhail o 
cheann ghoirid gheibhear ainm Gaidheal c6ir, a 
rugadh air Ghalldachd ach aig an robh fuil ghlan 
sliochd na Gailig a' ruith ro bhlath 'na chuislean. 
'S e am fear a tha sinn a' ciallachadh, Mr Donn-
achadh Camaran is sine. Tha a' Ghaidhealtachd 
gu mor 'na chomainsan, air son mar a chuidich e 
leis na Gaidheil an aobhar 's an coirichean a 
thagradh. Thatar an so a' cur facal Gailig mar 
chlach 'na charn ' s an dol seachad ; agus is lion-
mbor na Gaidheil aig an tigh agus thairis a bhios 
a' gleidheadh cuimhne ghaolach air na bha agus 
na rinn e air an son fein agus an duthcha. 'Nam 
biodh uaislean eile co-cheangailte ris a' Ghaidh­
ealtachd cho dileas 's cho gnetheil a thaobh 
cuisean cha bhiodh cor an t-sluaigh cho truagh 
's a bha e re iomadh bliadhna. 

Is e leud na boise tomhas cho beag 'sa bha am 
moasg dhaoine o shean—sin ri radh, leud cheithir 
mebirean. Tha beath' an duine air a samhlach-
adh ri leud na boise. Is ann mar so a dh' drdaich 
Dia 'na ghliocas. Ma tha ar beatha cho goirid 
so, nach bu ch6ir dhuinn feum math a dheanamh 
dhith ! Am bheil mo chuairt air an talamh cho 
goirid so 1 Ma tha, is c&ir dhomh a bhith 'nam 
fhaiceall a h-uile ceum a ni mi air eagal gu 'n 
teid mi air seachran. 

A P H R I S . 
Bliadhna gl.00 
Sia Miosan, 50 
Tri Miosan 30 

Cuirear am paipear gu luchd-gabhail arm an 
Breatunn, an New Zealand, 's an duthchannan 
cein oile air son 1.52 neo 6s. 3d. 'sa bhliadhna. 
Tha 'phris r i bhi air a phaigheadh toiseach na 
bliadhna. 

Biodh gach litir us eile air a seoladh gu 

PUBLISHERS MACTALLA. 
Sydney, Cape Breton. 

Tha sinn fior thoilichte chluinntinn 
gu bheil coig ceud puinnd (£500) air 
a chur cruinn ann an Alba airson 
comharradh-cuimhne a thogail aig 
amhuinn Modder, ann an Africa- mu 
Dheas, do na saighdearan Gaidhealach 
a thuit ann am blar Magersfontein, 
anns an do chaill iomadh laoch treun 
Albannach a bheatha. Bidh dealbh a 
chomharraidh-chuimhne so air a chur 
gu bantraichean 'us dluth-chairdean 
nan saighdearan a thuifc anns a bhlar. 

Chuir an t-Impire Uilleam o chionn 
ghoirid dealbh ann an tigh nan dall 
am Berlin, anns an robh a bhan-Im-
pire air a sgeadachadh mar Naomh 
Ealasaid agus e-fein mar a fear-p6sda. 
Chuir pearsachan-eaglais a' bhaile cho 
laidir an aghaidh so ' s g u ' m b' fheud-
ar dha an dealbh a thoirt air falbh. 
Bha na diadhairean e61ach fada roimhe 
so air gach atharrachadh riochd anns 
an robh Uilleam 'ga nochdadh fein 
do'n t-saoghal—-mar impire, mar fheai'-
staite, mar shaighdear, marmharaiche, 
mar ughdar 's mar shearmonaiche— 
ach b'e so a cheud uair a chuir e e-fein 
f ar comhair mar dhuine bha airidh 
air a bhi na chompanach do na 
naoimh. Agus rud nach bu nednach 
cha ghabhadh iad ris anns an riochd 
sin idir. 

Ma tha gach sgeul a tha' tighinn a 
Africa mu Dheas fior, cha 'n eil mor-
an ddchais aig na Boerich an cogadh 
a chumail air adhart a bheag na's 
fhaide. Chaidh an ruaig a thug iad 
do Ghape Colony gu mor nan aghaidh, 
agus chaill iad am misneach. Tha e 
air innse air an t-seachdain so, gu 
bheil Botha a rithist a feuchainn ri 
cumhachan striochdaidh a dheanamh 
ri Citchener, gu bheil Steyn, a bha na 
uachdaran air an Orange Free State, 
deonach striochdadh mar an ceudna, 
agus gu bheil De Wet, leis gach 
curaidh-chas troimh 'n deachaidh e ' s 
gach cruadal a tha e fulang, air a dhol 
air aimhreit 'na inntinn agus eu-com-
asach air a chuid airm a threorachadh 
us obrachadh mar a b' abhaist. Tha 
e doirbh a bhi cinnteach gu bheil na 
sgedil so fior, ach ma tha cha 'n eil 
cisneachadh iomlan nam Boereach 
fad as. 

A C - T A L L A 

Tha moran bruidhne aig an am so 
ann an iomadh cearna de 'n t-saoghal 
air cho blath-chridheach 'sa tha Righ 
lombar ris na daoine bochda a tha 
comhnuidh ann am baile-mor Lunn-
ainn,—baile, tha sinn a lan chreidsinn, 
anns am bheil barrachd bochdainn 
agus amhghar na tha ann am baile 
sam bith eile air uachdar an domhain. 
Ged is e righ Iomhar an aon duine is 
cumhachdaiche a tha'n diugh be6, tha 
e 'nochdadh, ann an iomadh doigh, gu 
bheil e cuimhneachail air a chuid 
iochdarain bhochda. Gu ma fada 
mhealas esan an cothrom air a ruin-
toan matha a chur an ceill. 

O chionn dha no tri mhiosan air ais 
thug aireamh mhor de shaighdearan 
Breatunnach iad fein suas do 'n arm 
Bhoerach. Bha na Boerich a bun-
tainn gle chaoimhneil ris na priosan-
aich a thuiteadh nan Iamhan, agus 
mar sin nuair a gheibheadh buidheann 
de na saighdearan Breatunnach iad 
fein a faotairm a chuid bu mhiosa 
dheth o na Boerich, b' fhearr leotha 
gu trie toirt suas na iad fein a chur 
an cunnart am beatha le seasamh a 
mach. Tha ceannardan an airm, a 
reir coltas, dhe'n bharail gu robhtar 
a' deanamh sin uaireannan nach leig-
eadh iad a leas, agus tha iad uime sin 
an deigh ordugh a thoirfc seachad gu 
'm bi gach oifigeach us saighdear a 
thogas a' bhratach gheal ris na Boer 
ich mar chomharra toirt suas, gu feum 
e cuirt-airm a sheasamh. Ma gheibh-
ear aig a' chuirt sin gu robh deagh 
aobhar aca air toirfc suas, bidh iad air 
an saoradh, ach mur robh, bidh iad 
air am peanaisteachadh. Bha e cum-
ail misnich ris na Boerich aireamh cho 
mor de na Breatunnaich a bhi tuiteam 
nan lamhan. 

Bhuail da threin guail na cheile aig 
Glace Bay Mhor feasgar Dior-daoin s'a 
chaidh, agus bha 'n da inneal air am 
bristeadh gu dona. Bha beagan 
goirteachaidh air a dheanamh air 
triuir dhe na daoine bha 'g an ruith, 
Iain Mac Iomhair, Domhull Donih-
nullach, agus Domhull Mac-an-Leis-
deir. Bha na treineachan a ruith an 
coinneamh a cheile, aon a fa lbh 's aon 
a tilleadh a Louisburg. Tha an call a 
rinneadh uile gu leir air a mheas aig 
ochd mile deug dolair. 

Shil moran sneachda Dior-daoih's 
Di-haoine s'a chaidh. Maduinn Di-
satharna bha tri no ceithir a dh' oir-
lich air an talamh, agus bha citheach-
an cho domhain an aiteacban air feadh 
na duthcha 's nach faigheadh each us 
carbad trompa. Ach 'se gle bheag 
dhe 'n t-sneachda sin a tha ri fhaicinn 
an diugh; tha grian an earraich cho 
t e th ' s nach toir i fada ga chur as 
an t-sealladh. 

B a s . 
A n n am Mineral Rock, Mira, air an 

ceathramh la tha deug, Niall Mac Odrum, 
tr i fichead us seachd bliadhn' deug a dh' 
aois. Rugadh e ann am Pabaidb, an 
Uidhist a' cliinn a Tuath, agus thainig e 
do 'n duthaich so 'sa bhliadhna 1 8 3 1 . Bh' 
fhag e piuthar agus tr iu ir bhraithrean. 

Tha Cotaichean-uachdair air an creic an stor-
aiciiean eile air pris moran n a ' s aircle na so, 
nacli eil faisg clio math ris, ann an aodach 
no ann an deanamh. 

COTAiCHEAN A'S FHEARR 
AIR PRISEAN ESLE. 

A m Policy 
a tha cordadh gu math ris gacli seorsa dhaoine tha 'n 
Canada—am policy a tha air a sgriobhadh leis a 

C o n f e d e r a t i o n 
L i f e A s s o c i a t i o n . 

Is e so am Policy anns am bheil tearuinteachd. Cha 'n 
eil cumhachan teagmhach sam bith ann. Cha 'n eil ann 
ach gealltanas paigheadh. Sgriobh gu ar luchd-gnothuich 
air son tuilleadh fiosrachaidh. 

A chuideachd a's motha tha 'n Canada 
air son deanamh us creic 

T H A STOC MOll DAONEAN AGAINN A I R L A I M H 

'NAR TAIGH-CEANNACHD A I R 

S r a i d S h e a r l o t , S i d n i . 
Tha sinn a' creic gach. seors' innsridh air an cuirear feum am broinn taighe. 

Tha ar prisean ceart . Taghail againn. 

" C e a n n a l c h o'n C h u i d e a c h d a ' s Motha , ' s c a o m h a i n t ' a i r g e a d . " 

A M H E R S T , N . S . 

A Chuideachd Ghrlasachd a's flotha t h a 's na 
Roinneah Iseal. 

Tha ar Brogan, agus gacli seorsa caiseirt a tha shin a dcanamh, an deigh ainm 
mor fhaotainn. 

Tha Mr. D. F. Bomhnullach, a Ste l larton, a' cur cnairt os ar leth air Ceap 
B r e a t u n n ' s taobh an ear Nobha Scotia, uair 'san raidhe. A n n am baile Halifacs 
tha sinn a' cumail aig 153 Gran\'i l le S tree t . 

Naigheachdan. 

Chaidh tigh chleas a losgadh ann 
an Ottawa air an t-seaohdain s'a 
chaidh a b' fhiach da fhichead mile 
dolair. B'e an togalach bu bli6idhche 
dhe sheorsa bha ann an Canada. 

Chaidh mi l e ' s tri fichead 'sa h-aon 
deug de dh : oifigean-posta fhosgladh 
os ur ann an Canada o chionn choig 
bliadhna. Bha ochd fichead 'sa h-ochd 
dhiubh sin air am fosgladh ann an 
Nova Scotia. 

Tha tuathanaich Mhanitoba air 
toiseachadh air a' churachd. Tha an 
t-side gle fhabharrach, agus thatar ag 
radh gu 'm bi barrachd mor fearainn 
air a chur fo bharr am bliadhna 'sa 
bha ann an uiridh. 

Cha robh iasgach nan rdn cho math 
o chionn bhliadhnaichean 'sa tha e am 
bliadhna air cladaichean Newfound­
land. Tha so na naigheachd mhath 

-do na daoine a tha deanamh am beol-
aind air an doigh chunnartach so. 

Tha tigh-curtach ur ri bhi air a 
thogail do 'n t-siorrachd aim an Sidni. 
Bidh an togalach air a dheanamh air 
brie agus graineal dearg; bidh e ochd 
fichead us da throigh a dh' fhad, ceith-
fichead troigh a leud, agus da st6iri a 
dh' airde. Cosgaidh e mu thri fich-
ead us da mhile dolair. 

Tha baile Shidni gu bhi, an uine 
ghoirid, lan uidheamaichte le eaglais-
em. Tha eaglaisean Caitliceach agus 
Methodach ri bhi air an togail aig &Phier 
air an t-samhradh so, agus tha eagiais 
Shasunnach us eaglais Bhaisteach ri 
bhi air an togail an ceann shuas a 
bhaile. Agus tha aig na Cleirich a 
cheana eaglais ur aig a Phier, agus 
talla ann an Ashby, agus talla eile 'ga 
togail aig na Coke Ovens. Air uair a 
bhios na togalaichean so uile deiseil, 
bidh a ceithir deug de thaighean-
aoraidh againn anns a' bhaile. 

Thachair rud ne6nach ann am Bos­
ton maduinn Dior-daoin s'a chaidh. 
Bha fea.i G. H. Domhnullach aig 
ceadha nan soithichean-smuide an 
coinneamh a mhnatha 'sa shianar 
chloinne a bha tighinn air bata Hali-
facs a Anfcigonish. Am feadh 'sa bha 
esan a' feitheamh thainig am bata 
stigh, agus gun fhios aige g u ' m b 'e 
bata Halifacs a bh' ann, cha deach-
aidh o dh' amharc air son a theagh-
laich am measg an luchd-turuis. Mar 
sin chaidh a' bhean 's a chlann air 
chall air, agus esaii orra-san. Bha 
esan gu h-iomguineach 'g an sireadh 
air feadh a' bhaile fad an l a t h a ' s na 
h-oidhche, agus cha 'n eil teagamh 
nach robh iadsan a cheart cho iomgui-
neach dha thaobh-san. 

Tha soitheach-seolaidh le Murchadh 
Mac-Fhionnlaidh ann an St. Peter's a' 
cur eagail an cridhe air luchd an 
t-saobh-chrabhaidh anns a bhaile sin. 
Bha an soitheach so 'na laidhe anns an 
acarsaid o chionn faisg air tri miosan, 
gun duine dol an taobh a bha i idir; 
gidheadh nuair a chaidh an sgiobair 
air b6rd an la roimhe gus a cur an 
uidheamair son ant-samhraidb, fhuaire 
an cloc a dh' fhag e innte air obair, 
agus an spog air an aon nihionaid ri 
uaireadair fein, direach mar a bha e 
nuair a dh' fhag e an soitheach air 
son a gheamhraidh. Cha teid sgio'ba 
'n t-samhraidh s'a chaidh a nise 'n 
gaoth an t-soithich, agus tha aig an 
sgiobair ri se61adairean eile fhaotainn, 
ma ghabhas sin deanamh. 

Bha cuirt na siorrachd na suidhe 
anns a' bhaile air an t-seachdain s'a 
chaidh. Bha aireamh mhor chasan ri. 
bhi air am feuchainn, barrachd mor 
'sa b' abhaist bliadtmaichean roimhe. 

Ann an Simcoe, Ontario, bha nigh­
ean 6g air a losgadh gu bas an la 
roimhe. Bha i a' glanadh paidhir 
lamhannan le olla, agus air dhi a dhol 
tuilleadh us faisg air an teine ghabh a 
cuid aodaicb. 

Bha an Coirneal Steele, a bha 'na 
cheannard air Eachraidh Strathcona 
ann an Africa mu Dheas air a dhuais-
neachadh gu math an la roimhe. 
Fhuair e coig mile fichead dolair bho 
Mhorair Strathcona fein. 

Tha an Riaghladh Breatunnach an 
deigh naodh ceud each a cheannach 
ann an Canada air son an enr do Af­
rica mu Dheas, far am bheil feum orra 
anns an arm. Tha iad ri bhi air an 
cur air falbh an uine ghoirid a aon de 
phuirt nan Staidean. 

Tha an acarsaid o chionn seachdain 
air a dunadh leis an deigh mhoir, 
agus cha 'n eil cothrom aig bata no 
aig soitheach falbh no tighinn. Tha 
an t-uisge fosgailte os ceann rudha nam 
barracks, ach eadar sin us Sidni Tuath 
tha e lan deighe. Thatar ag innse 
dhuinn nach eil meall mor sam bith 
de'n deigh a mach o bheul na h-acar-
said. 

Chaidh seann duine d'am b' ainm 
Ichabod Powell air seacharan arm an 
siorrachd Chumberland o chionn da 
sheachdain, agus fhuaireadh a chorp 
anns a choille Di-ciaduin s'a chaidh. 
Bha coltas air a bhi marbh mu dheich 
latha mu 'n d'fhuaireadh e. Cha 'n 
eil teagamh nach b 'e 'm fuachd's an 
t-anradh a dh' fhuiling e a dh' aobh-
araich a bhas. Bha e ceithir fichead 
us da bhliadhna dh' aois. 

0 chionn mios no dha air ais rinn-
eadh maoir de dhithis no triuir do dh' 
Eadailtich anns a bhaile so; bhatar a' 
meas g u ' m biodh e na b' fhurasda 
dhaibh an t-sith a chumail am measg 
an co-luchd-cluthcha na bhitheadh e 
do dhaoine nach tuigeadh an ca inn t ' s 
nach robh eolach air an doighean. Di-
ciaduin s'a chaidh thainig fear de na 
maoir sin a nail as na Coke Ovens le 
ban-Eirionnach a ghlac e air son a bhi 
air an daoraich, ach nuair a rainig e 
am priosan leatha, 's ann air fhein bu 
mhiosa bha 'n daorach na oirre-se. 
Leigeadh a bhan-Eirionnach liime sin 
ma' sgaoil, agus chaidh am maor a 
chur do 'n ionad a tha air ullachadh 
fa chomhair luchd-bristidh an lagha. 
Chaidh a dhreuchd a thoirt uaithe air 
ball. 

Bha fear Iain G. Mac Coinnich air 
a mharbbadh aig laimhrig an iaruinn 
Di-satharna s'a chaidh. Bha sneachd 
6g air tuiteam an latha roimhe sin 
a bha comhdach gach ni, agus air 
dhasan a bhi 'coiseachd air mullach 
na laimrihg, shleamhnaicb e, agus 
thuit e dh' an uisge. Na thuiteam, 
bhuail a cheann air maide, agus bha e 
air a mharbhadh air ball. Bha e sia 
bliadhn' deug air fhichead a dh' aois. 
Bugaclh e ann an siorrachd Phictou, 
ach bha a dhachaidh o chionn aireamh 
bhliadhnaichean ann am Boston. Bha 
a chorp air a chur air falbh do 'n 
bhaile sin maduinn Di-luain leis na 
Saor Chlachairean, comunn d' am 
buineadh e o'n thainig e do Shidni. 
Bha Seirbhis Adhlacaidh air a cumail 
le buill a chomuinn oidhche na Sabaid 
ann an eaglais St. Andrew's. 

n eil smn craai 

Larigans olla-cliairte air $1.10—blia iad 
roimhe so $1.75. Dongola Bals, le buinn 
dliubailte, air $1.15—tha ceannaichean 
eile faotainn $1.75 orra. Da phaidhir de 
shocsaichean cloirnhe air cairteal dolair, 
agus am paidhir bhrog a's fhearr a chuir 
thu riamh air do dha chois $3.00. Tha sinn 
a deanamh ar n-uile dhichioll air luach 
t' airgeid a thoirt dhut ann an caiseart, 
agus theid sinn an urras air gach paidhir 
a chreiceas sinn. 

fBATHAR CRUAIDH 
SOITHEACH-COCAIREACHD 
PAINT agus OLLA 
UIDHEAM SAOIRSNEACHD 

Tha sinn a' creic a i r na prisean a's isle. 

Tha sinn a' cumail 
gach seorsa : : : : 

Telephone 228 . 
Fob. 20, ' 01— l y r Sydney Hotel Block. 

D e a l b h a d a i r e a n , 
Seomar Dhealbh os dorm Stop Aonghais Mhic Guaire 

OBAIR MHATH AIR A DEANAMH AN 
EALAMHACHD AIR PRIS REUSANTA 

n=Obair. l a i ( 

So an t-am anns an coir dhut a bhi sealltainn 
a mach air son 

UIDHEAMAN TUATHANACHAIS 
Thatar ag radh gur h-iad sin a 
tha air an deanamh le cuideachd 

na h-uidheaman a's fhearr. 

Croinn Threabhaidh "Verity" aon each. Croinn Treabhaidh "Verity" 
da each. Croinn Taobh bruthaeh aon each. Croinn 

Taobh Bruthaeh da each. 
Mar an ceudna 

" o g a l a c h Mhorley, 
Agents. 

Comhradh. 

LE F. 0 . 8. 
D o m i i x j l l . — I n n s i d h mise dhut mar 

a tha, tha Callum tur aineolach air 
facal Dhe. Cia mar a bhiodh e air a' 
chaochladh? Fear sam bith nach fos-
gail Biobull, no leabhar math sam bith 
eile, is ann gle aineolach a dh' fheum-
as e bhith araon air a dhleasdanas do 
Dhia agus do dhaoine air an talamh, 
agus mar an ceudna air nadar agus 
suidheachaidh an t-sluaigh a bhios air 
neamh. 

S e u m a s . — I s aithne dhomh fear no 
dithis dhe 'sheorsa air an taobh so dhe 
'n duthaich. Ged a theid aca air bea-
gan leughaidh a dheanamh, cha'n ann 
air facal Dhe a bheir iad lamb. Bidh 
am paipeir-naigheachd 'nan d i m gu 
math trie; ach mu dheidhinn facal a 
leughadh a leabhar math, cha dean 
iad e. 

D.—Tha daoine air thuar iad fhein 
a mhilleadh leis na bheil iad a' dean­
amh de leughadh phaipearan. Tha 
iad a' smaointean g u ' m bheil a h-uile 
facal a tha anns na paipearan cho fior 
ris a' Bhiobull. Agus air an aobhar 
sin bheir iad lan chreideas do gach 
naigheachd a leughas iad annta. 
Feumaidh mi fhin aideachadh gu 'n 
robh mi iiine fhada dhe 'n bheachd 
so, ach tha mi nis a' faicinn gu 'n robh 
mi gle fhada cearr 'nam bheachd. 

S.—Am bheil thu 'g radh rium gu 
'm bheil cead aig daoine naigheachdan 
breugach a chur anns na ' paipearan? 
Bha mi 'n duil nach leigeadh an lagh 
sin leotha. 

D.—Ma bhios daoine 'cur naigh­
eachdan anns na paipearan a bheir mas-
ladh no mi-chliu air daoin' eile, gabh-
aidh an lagh greim orra gun teagamh, 
agus tha feum gu 'n gabh. Ach ged 
nach biodh na naigheachdan a' cur 
maslaidh no mi-chliu air daoine, faod-
aidh cuid mhor dhiubh a bhith gle 
fhad o'n fhirinn. Is e gnothach gle 
ghorach do dhuine sam bitli a h-uile 
facal a leughas e anns na paipearan a 
chreidsinn. 

S.—Tha mi 'cur m' aonta ris na tha 
thu 'g radh. Ach shaoilinn nach 
leigeadh fear a' phaipear le daoine a 
bhith cur naigheachdan breugach g ' a 
ionnsuidh, 

D.—Ma bhios na naigheachdan air 
an cur sios coltach ris an fhirinn, mar 
a tha furasda gu le6r do dhuine gleus-
da sam bith a dheanamh, cha bhi dad 
a dh' fhios aig fear a' phaipear nach 
bi iad fior gu lebr. Agus rud eile 
dheth, tha e trie a' tachairt gur i an 
naigheachd mhearachdach a's fhearr a 
phaigheas do 'n phaipear na 'n naigh-
eachd fhirinneach. Tha fhios agad 
fhein cho math riumsa gur i an naigh­
eachd bhreugach a's luaithe 'chreid­
eas cuid de clhaoine na 'n naigheachd 
fhirinneach. Is ann a chionn gu 'm 
bheil am Biobull lan firinn a tha cuid 
mhor dhe 'n fc-sluagh cho suarcli m' a 
dheidhinn. 

S.—Tha thu ceart gu le6r. I s iom­
adh uair a thug mi an aire gur ana 
mar is faoine agus is lugha gliocas 
a tha na naigheachdan, is luaithe 
'shiubhlas iad air feadh na duthchadh. 
Agus tha mi 'creidsinn gu 'm bi a' 
chuis mar so fad iomadh bliadhna 
agus linn. 

D. — Nach iomadh naigheachd 
mhearachdach a dh' innseadh o chionn 
corr is bliadhna mu dheidhinn a' chog-
aidh a tha 'dol air aghart ann an 
Africa? Tha moran dhaoine anns an 
duthaich a' toirt lan chreideas dhaibh. 

S.—Am bhei' thu 'smaointean gu 
'n robh na h-ard-cheannardan a th' air 
an arm agaiim a' cur naigheachdan 
mearachclach g' ar n-ionnsuidb? 

D.—Cha 'n 'eil mi 'smaointean dad 
dhe leithid. Ach tha fhios is cinnt 
agam gu 'n robh na daoiue a th' air 
taobh naimhdean na rioghachd againn 
ag innseadh m6ran naigheachdan a tha 
tur mearachdach. Bha iad a' feuch-
ainn ri thoirt air sluagh na rioghachd 
a chreidsinn gur e daoine matha, 
diadliaidh, cneasda, seasmhach a bh' 
anns na Boerich. Ach tha mile 
dearbhadh againn nach b' e. Cha 'n 
'eil mi 'creidsinn gu 'm bheil sluagh 
eile air an t-saoghal an diugh a leith 
cho mearachclach's cho cealgach's cho 
carach ' s cho neo-sheashmach riutha a 
dh' aindeoin cho crabhach 's gu 'm 
bheil iad. Cha 'n 'eil mi idir ag radh 
gu 'm bheil iad uile cho dona; ach tha 
e soilleir gu leor do dhuine sam bith 
a bheir fa near an gnothach nach 
ruigear a leas earbsa sam bith a chur 
annta mar sluagh. Tha na mnathan 
cho dona ris na fir. Tha iad an deigh 
call mor a dheanamh, cha 'n ann le 
gaisge, ach leis a' cheilg, agus leis na 
breugan. 

S.—Tha mi 'tuigsinn gu 'n do 
mharbh iad aireamh mh6r dhe na 
Breatunnaich. Ma tha na chuala 
mise fior, is e gnothaach uamhasach a 
th' ann, 

D.—Mharbhadh gu leor dhiubh 
gun teagamh sam bith ; ach feumaidh 
daoine a chumail 'nan cuimhne nach 
robh cogadh mor riamli eadar Breat-
uun agus rioghachd sam bith eile anns 
an do mharbhadh cho beag. Tha 
cuimhn' agad air a' chogadh a bha 
eadar an Fhraing agus a' Ghearmuilt 
o chionn deich bliadhna fichead. Is 
e cogadh ro fhuilteach a bh' ann. Ann 
an aon' latha thuit da fhichead mile 's 
a tr i eadar na bha marbh is leointe ! 
Ged a tha 'n cogadh ag obair ann an 
Africa o chionn corr math is bliadhna, 
cha 'n 'eil an aireamh a mharbhadh's 
a leonadh air an da thaobh o'n a thois-

ich e a leith sid. 
S.'—Mur innseadh tu fhein sin 

dhomh, a Dhomhuill, is gann gu 'n 
creidinn e. 

D.—Tha mise ag innseadh na firinn 
dhut. Cha 'n 'eil math dhutsa 'bhith 
'creidsinn a h-uilo naigheachd a 
chluinneas tu o dhaoine do nach aithne 
na paipearan a leughadh ceart. Tha 

C O T A I O H E A N - U A C H D A I E geamhraidh us ear-
raich, fad agus goirid, do dhaoine 's do ghillean. 
R E E F E R S do gach neach a tha 'g an iarraidh, air 
prisean cearta. DEISEACHAN de dh' iomadh 
seorsa, do shean us og, agus air na prisean a's isle. 
Tha sinn cuideachd a' cumail 

Stoc lan de Leintean, agus gach seorsa Aodaieh-
iochdair, Colairean, Cufaichean, Neckties. 

Agus ' s ann againn a tha 'n stoc 

Thruncaiehean is Mhaileidean 
a's motha tha 'n Nobha Scotia. 

Taghail a stigh. Cha mheas sinn 'na dhragh sam bith 
am bathar a shealltuinn dhut. 

T H E M A R I T I M E PREMIUM C O . L t d . , 
Sraid Shearlot, Sidni, C. B. G. K. Cochran, Mgr. 

Ma tha thu air son 

Car] 

bhi agad, ceannaich bho 

W. F A L C O N B E &c S O I S T . 
Tha sinn a' fosgiadh luchd car de charbadan dhe gach seorsa an ceann 

a h-uile dha no tri sheachdainean. Tha sinn a toirt barr air each a thaobh 

FASAIN, DEANAMH, BUAINEAD us PRISEAN 
nan carbadan a tha sinn a creic. Agus tha sin a cheart cho fior mu 'n 
acuinn, mu 'n bhathar each, mu na truncaichean's mu na maileidean a 
tha sinn a creic. F . Falconer & Son. 

Sraid Shearlot, Sidni, C. B. 

^tStor Leabhraichean Phattillo^ 
air a h-ur-fhosgiadh ann an 

Togalach a Mhac=Ta!la, 
agus anns am bheil an stoc a's motha's a's saoire de 

Ir '$ 
Bbatbar Bold eacb ^ ^ ^ ^ ^ 

a chunnacas riamh an Ceap Breatunn. 

3 H A I L A S T I G H A G U S F A I C . * 

The . « . 

Scottish 

and their Tartans. 

IS o so is ainm do leabhar beagluachmhor a 
tha 'toirfc cachdraidh nam Fincachan 

Gaidhcalach, agus doalbh a' Bhreacain a 
bhuineadh do gach Fine,—mar an ceudna 
gach "lollach-Catha" agus "Suaichcantas" a 
bhiodh na Fineachan a' eleachdadh an am 
eatiia. Ghcibh. thu an leabhav so leis a phos-
ta ma chuireas tu ceithir tasdain (SO cents) gu 

ALEXANDER BAIN, 
Port Hawkesbury, Cape Breton. 

r P . M O O R E , 
B A T H A R C R U A I D H , 

Iarunn, Uidheaman Saoirsneachd, Uidh-
eaman Gaibhncachd, Tairnnean, &c. 

S I D N I , 

& Beairsto, 
Luaidh-Cheardan, &c. 

Thcid againn air gach obair an co-cheangal 
l'i cur a stigh phioban uisge agus blathach-
aidli thaighean a dheanamh le deagh luchd-
obrach agus air prisean iscal. Cuir deuch-
ainn oirnn agus biodh fhios agad g-u bheil so 
fior. Gheibli an duine aig am bi beagan 
obrach a choart uiread aire ris an duine aig 
am bi moran, agus bi gach ni a ghabhas 
sinn os laimh air a dhcanamh an ealamaclid, 

S H A W & BEA1BSTO, 
Phone 217 Sidni, C. B. 

Feb 7 '01—1 yr 

L L . G U L L I V A N , 

C E A N N A I C H E F E A R A I N N . 
Fearann us Taighean ki 'n ckeic akns 

GACII CEARNA DE SlIIDNI. 

AlKGEAD GA THOIET SEACHAD AIR BIABH 
Vic tor ia Block, So. Charlot te S t . , 

C. B . S I D N I . C. B. 


